
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ভ্রাম্যমান অবিরল



ভ্রাম্যমান অবিরল……বনানীর পথ

ছায়া ফেলে রেখে অরণ্যে পালাতে চায়

পথের গভীর চিরে অরণ্যের গভীরতা 

গাছে গাছে হাজার রেখায়

অসম্পূর্ণ বৃত্তের সংগৎ


অনির্দিষ্ট দূর পথে ইপ্সিত সম্রাট
 ভ্রাম্যমান অবিরল

হঠাৎ বৃষ্টির মতো অস্থির ললাট 

কুঞ্চিত স্বেদাক্ত সমতল

অনির্দিষ্ট দূর পথে বনানীর শোক 

কখনো চোখের জলে প্রাচীন অশোক

কখনো অরণ্য চিরে নিটোল নগ্নতা

ভ্রাম্যমান অবিরল।

